
Nd. 243. Nefndar-álit
uœ frumvarp til fjárlaga 1910—1911 og frumvarp til fjáraukalaga 1908—1909.

Vegna örðugs fjárhags landssjóðs um þessar mundir höfum vér gert oss 
alt far um að stinga upp á sparnaði þar sem það heflr verið nokkurt viðlit, en 
ekki talið hyggilegt né beint óhjákvæmilegt að láta hætta við að feta sig áfram 
með hægð og gætni framfarabraut þá, er landið heflr fyrir þó nokkuð mörgum 
árum lagt út á, i samgöngumálum hvað helzt og ýmsu öðru.

T e k j u r landssjóðs hafa orðið að vísu furðu-drjúgar árið sem leið, 
komist víðast nokkuð fram úr áætlun. En alt um það þykir oss of djarft að 
færa úpp áætlun stjórnarfrumvarpsins til nokkurra muna. — Tekjuliðunum 18.—19. 
i 2. gr. teljum vér óþarft að halda út af fyrir sig, og finst mega slengja þvi litil- 
ræði saman við 20. lið. Það hækkar hann upp í 6 þús. á ári. En þar við vil- 
jum vér bæta eins og nú væntanlegum sektum fyrir ólöglegar fiskiveiðar útlendra 
skipa og andvirði upptæks afla og veiðarfæra þeirra, sem nam fullum 60,000 kr. 
árið sem leið, en vér viljum þó fyrir varúðar sakir gera það helmingi minna. 
Þá vérður sá liður (óvissar tekjur) 36,000 kr. alls á ári.

Þá þykir oss og engin þörf á að vera að kljúfa 1. lið 2. gr. i tvent: 
köllum hann ábúðar- og lausafjárskatt, eins og allir gera í daglegu tali.

Athugasemdina við 1. lið 4. gr. um eftirgjöf til prestsins í Kirkjubæjar- 
prestakalli viljum vér fella burt, með því að sjá má i siðustu þingtíðindum (1907), 
að þar nefnd eftirgjöf átti ekki að standa lengur en til þ. á. loka.

Breytingar vorar á tekjunum færa þær alls upp um 38 þús. fyrrá árið 
og 33 þús. hið siðara.

Mjög lék oss hugur á að benda á mikið og margt, er spara mætti í 
ú t g j ö 1 d u m, en verðum nú við það að kannast að loknu verki, að litt heflr 
oss lánast það.

Vér gerum grein fyrir þeim fáu útgjaldaliðum, sem oss þykír helzt tak- 
andi i mál að fella burt eða draga eitthvað úr til muna, og þá jafnframt hinu, 
ef vér höfum þózt til knúðir að rifka eitthvað framlag eða auka inn í.

Oss þykir bezt henta að ræða í þessu nefndaráliti i einu lagi fjárveiting- 
ar eftir fjáraukalögum og fjárlögum, enda stingum upp á að færa sumar fjár- 
hæðir til í milli þeirra.

Vér rekjum þá grein fyrir grein í fjárlagafrumvardinu og hnýtum þar 
við því sem stendur í fjáraukalögum og heyrir þeirri sömu grein.

En breytingartillögur vorar (sér á blaði) miðum vér við hvor lögin um sig.

9. gr. Þar má sleppa 8. tölulið, með því að stjórnin skýrir oss frá, að 
þess fjár þarfnist ekki framar.

11. gr. Með þvi að bæjarfógetinn i Reykjavik hefir verið losaður við 
þau skrifstofustörf öll, er snerta borgarstjórnina sjálfa, telur meiri hlutinn enga 
ósanngirni að færa ritfé hans niður um nær x/3, eða úr 1400 kr. í 1000. Enda 
munu aukatekjur þess embættis vera orðnar svo miklar, að vel mundi raunar 
æega komagt af jneð að leggja því embætti ekkert ritfé úr landssjóði, fremur en 



sýslumönnum. — Hin smásmugulega sundurliðun í A. 3. flnst oss alveg óþörf og 
nóg að visa i stjórnarfrumvarpið þetta um staflið c—f, en steypum staflið bsam- 
an við staflið a.

11. gr. Vér viljum benda stjórninni á, að liklega mundi mega spara þókn- 
unina handa tveimur settum málaflutníngsmönnum við yfirréttinn (A. 5. a), þeg- 
ar um þá er skift næst, með því að nú er orðið allmargt um manninn hér við 
það starf og þá næg samkepni.

Fjárveitingin í sömu gr. B. 6. til eftirlits úr landi með fiskveiðum útlend 
inga höfum vér spurnir af að muni hafi verið mjög lítið notuð og ætlum að 
hana muni mega færa niður um helming.

12. gr. Beðið er um í fjáraukal. (2. gr.) nál. 2300 kr. viðauka við 
áður veitta fjárhæð til sóttvarnarhúss á Seyðisfirði, og er helmingur af þvi raun- 
ar endurveiting. Vér sjáum ekki fært að synja um þessa viðbót. En ilt þykir 
oss, hve sjaldan standast áætlanir stjórnarinnar, jafnvel i smámunum til þesa að 
gera.

Það er eitt dæmi um óhöndulegan frágang á fjárlögunum, að kostnaöur 
til geðveikishælisins (6. tölubl.) er talinn allur i einu lagi, en alveg sams konar 
kostnaður til holdveikisspítalans (5. tl.) sundurliðaður í ekki færri en 15 — 
fimtán — undirliði. Oss finst vel mega eitt yfir báðar ganga þessar stofnanir 
og leggjum það til, að látið sé duga um holdsveikisspítalann að biðja stjómina 
að hafa hliðsjón á sundurliðuninni i frumvarpinu (stafi. a—p).

Heilsuhælisfélagið sækir um 12000 kr. hvort árið til reksturkostnaðar við 
þá stofnun, sem búist er við að komist upp á næsta hausti eða snemma vetrar, 
til viðbótar við meðgjöf með sjúklingum, sem er áætluð 27,000 kr. 
um árið, og þær 10,000 kr. tekjur, er það gerir sér von um að hafa saman i 
árstillögum frá félagsmönnum. Með því að hér á i hlut mesta nytsemdar fyrir- 
tæki, er nýtur almenns stuðnings landsmanna, viijurn vér mælj með 10,000 kr. 
styrk til þess hvort árið.

Fyrstu stafliðina fjóra (a—d) og fimta lið (j) undir 8. tölulið viljum vér 
draga saman í eitt og kalla hann: styrk til sjúkrahúsa (alment), enda færa hann 
upp í 2000 kr., og ætlumst til, að stjórnin miðli honum eftir þvi sem þörfin 
kallar og eins og bezt þykir henta, jafnt öðrum sjúkrahúsum sem þeim 4, er 
frv. til nefnir, og miða hann yfirleitt við sjúkradaga.

Eftir vel og rækilega rökstuddri umsókn frá stjórn Akureyrarspitala vil- 
jum vér láta veita honum 2000 kr. styrk til óhjákvæmilegra húsabóta.

Islandi hefir verið boðin hlutdeild í alþjóðafundi sérfræðinga í holdsveiki 
i Björgvin i sumar. Nefndinni finst sjálfsagt að .þiggja það sæmdarboð, sem 
getur auk þess orðið oss til nytsemdar, og vill veita 600 kr. til ferðakostnaðar á 
þann fund, handa holdveikisspítalalækni Sæmundi Bjarnhéðinssyni.

Andrés Fjeldsteð héraðslæknir sækir um utanfararstyrk til að fullkomna 
sig í augnlækningum og sérþekking á heyrnarveiki og meðferð hennar. Með þvi 
að stórmikil þörf er á sérfræðing í síðartalinni veiki og vér höfum að eins einn 
mann á öllu landinu í hinni, en læknir þessi heflr kostað miklu fé frá sjálfum 
sér til að búa sig undir þannig vaxið starf, enda hefir almennings orð á sér fyr- 
ir alúð og áhuga, viljum vér mæla með 2000 kr. styrk til hans i þessu skyni 
fyna árið.



13. gr. Þeir hafa sótt um launabót, tveir af þremur póstafgreiðslumönn- 
um í Reykjavík, er hafa að eins 1200 kr. laun; og viljum stinga upp á, að þau 
séu hækkuð upp í 1500 kr. hjá þeim sem lengur heflr haft þann starfa á hendi, 
en 1400 hjá hinum.

Vér leggjum eindregið í móti 3000 kr. fjárveitingu í fjáraukal. til mið- 
stöðvarhitunar í pósthúsiiu (A. 4), með því að vér höfum gengið úr skugga um, 
að þáð er óþarfur kostnaður að sinni — ofnar í húsinu flestir góðir og allir vel 
nýtilegir. . •

En vér stingum upp á alt að 800 kr. í fjáraukal. til peningageymslu- 
klefa með sterkri járnhúrð fyrir i pósthúskjallaranum, með því að peninga- 
geymsla og verðbréfa m. m. í vörzlum póststjórnarinnar er mjög ótrygg fyrir elds- 
voðá, ekhi nema 1 lélegur peningaskápur gamall og lausir járnkassar tveir á 
póststofugólfinu, en fyrnefnt verðmæti nemur stundum 200,000 kr. eða þaðan af 
meira, auk þess sem allar reikningsbækur póststjórnarinnar eru i sömu hættu. 
Og er sjálfsagt að geyma þær líka i hinum eldtrausta kjallaraklefa.
- í. Fjárveitinguna A. 3., til póstvagnaferða austur á Rangárvöllu, þykir oss 
rétt að láta fela í næsta lið á undan, hinni almennu póstflutningafjárveitingu.

Tillöguna am 500 kr. launahækkun til landsverkfræðingsins (B. 1. a.) 
teljum vér óþarfa, með því að vér fáum eigi séð, að manni þeim sé ókleift að 
halda áfram forstöðu iðnskólans og teljum ilt að missa hann frá henni, en við 
það er tillaga stjórnarinnar miðuð.

Við flutningsabrautaféð (B. II.) viljum vér bæta 11,000 kr. fyrra árið til 
að byrja á Húnvetningabrautinni frá Blönduósi vestur að Víðidalsá, þann veg, 
að ætlaðar séu 3,500 kr. til að leggja akbraut frá Blönduósbryggjunni upp að 
brúnni á Blöndu, 0,500 kr. til brúar á Laxá, helztu torfærunni á fyrnefndri 
braut, og 1000 kr. til að gera við lökustu ójöfnur á spottanum þar i tnilli.

Nefndin er þvi meðmælt, að siðara árs fjárveitingin i stj.frv. til að byrja 
á Reykjadalsbrautinni (II 3) sé færð yflr í fjdraukalögm, svo að verja megi þeim 
10,000 kr. á þessu ári til þess að koma sem fljótast brú á Laxá skamt frá Laxa- 
mýri og fullgera veginn að henni frá Húsavík.

Til að fullgera Fagradalsbrautina (H. 1) vantar 11,500 kr., sem vér legg- 
jum til áð veitt sé i fjáraukálögum.

Eftir tillögu landsverkfræðings viljum vér veitast 15,000 kr. i fjárauka- 
lögum til nauðsynlegrar umbótar á Holtavegi, Eyrarbakkavegi, Eyjafjarðarbraut 
m. m., til þess að þeir geti orðið afhentir sýslunum til viðhalds í góðu standi. 
Holtavegur var svo gerður í upphafi, fyrir mörgum árum, að hann hefir verið 
lítt verjandi miklum skemdum á hverju ári.

Með því að á liggur að bæta torfærur á syðsta kafla Grímsnesbraútar- 
innar (H. 5), beggja megin Sogsbrúarinnar, viljum vér flytja seinna árs fjárveit- 
ingunni, 10,000 kr., til þeirrar vegabótar, yfir í fjáraukalögin.

Nefndinni hefir borist bænarskrá um fjölgun á vörðum á Þorskafjarðar- 
heiði, sem er mjög villugjarn og mannhættur fjallvegur, og önnur beiðni um 
nauðsynlegar bætur á þjóðveginum milli Þingvalla og Geysis, og viljum vér 
þeim til úrlausnar hækka 6. (síðasta) tölulið i þjóðvegafjárveitingunni um 5000 
kr. fyrra árið.



Fella vill meiri hluti nefndarinnar í fj.imikal. 47 þús. kr. fjárveitinguna 
til brúargjörðar á Ytri-Rangá, en veita það fé i fjárlögunum síðara árið.

Eftir VII. lið í þessari grein viljum vér skjóta inn 5000 kr. fjárveiting til 
kaupstaðarvegar út i Hvammstanga, fyrir Múlann, gegn jafnmiklu tillagi annars- 
staðar að.

Og ennfremur alt að 2000 kr. styrk til vegagerðar i Breiðdal, gegn jafn- 
miklu annars vegar; hreppsmenn naumast menn fyrir meira, þótt farið hafi fram 
á miklu hærri fjárveiting, enda segja kunnugir, að gera megi veginn vel færan 
með því fé.

Vér leggjum til, að flutningabrautir og þjóðvegir þeir, sem nefndir eru í 
II.—III. tölul. B i 13. gr., séu látnir heita: Fagradalsbraut (H. 1), Borgarfjarðar* 
braut (II. 2), Reykjadalsbraut (II. 3), Eyjafjarðarbraut (H. 4), Grimsnesbraut (II. 5), 
Holtavegur (II. 6), Stykkishólmsvegur (IH. 2), Lagarfljótsbrúarvegur (IH. 3) og 
Skaftártunguvegur (IH.4); og röð á þeim breytt á þá leið, að þeir séu taldir frá 
Reykjavik sólarsinnis kringum land.

Vér getum ekki lagt með því, að verið sé að veita fé til aðstoðarverk- 
fræðings til rannsókna og mælinga viðvíkjandi jámbrautarlagning austur, með 
því að vér teljum engar líkur til, að neitt verði átt við þá járnbrautarlagning 
fyrst um sinn.

Vér emm mjög hræddir um, að litið vit muni vera i að veita 750 kr. 
styrk til mótorbátsferða frá Borgarnesi upp eftir Hvítá, og viljum fella þann lið 
(1. 2. b).

Tillögum um gufuskipaferðastyrk verðum vér að fresta að sinni vegna 
ónógs undirbúnings.

Gufubátsferðástyrkinn telur meiri hluti nefndarinnar ekki hyggilegt, að 
láta þingið hluta niður, heldur beri að fela það stjóminni, er á að eiga miklu 
hægra að koma þar að hagfeldri skifting og niðurröðun á umferðasvæði hvers 
báts um sig. Vér viljum og hækka þann styrk (C. 2) upp í 45,000 kr. á ári, og 
ætlumst til, að þar af sé varið alt að 1000 kr. til gufu- eða mótorbátsferða milli 
Vestmanneyja og Rangársands (C. 3).

Þá breytingu viljum vér gera á fyrirhuguðum Stykkishólmssima (D. H. 2), 
að hann verði lagður ekki frá Búðardal, heldur Borgamesi til Stykkishólms, með 
þvi að þá hafi hans bein not margar sveitir og fjölbygðar, þ. e. útsveitir Mýra- 
sýslu og Hnappadalssýsla öll, en miklu minni bygð á hinni leiðinni, frá Búðar- 
dal. Siminn verður að vísu 6 þús. kr. dýrari þá leið, eftir áætlun simastjórans; 
en það meira en vinnur sig upp bæði fyrir miklu meiri not hans á syðri leið* 
inni og þess annars, að þá verður framhald hans út i Ólafsvík 12 þús. kr. 
kosthaðarminna.

Meiri hluti nefndarinnar getur ekki mælt með hinni miklu fjárveiting 
(i fjáraukal.frv.) til sæsima út í Vestmanneyjar, frá Eystri-Garðsauka. Vér teljum 
miklu hyggilegra að bíða þess, að á komist loftskeytasamband milli Vestmann- 
eyja og Reykjavikur. Þess mundu verða margfalt meiri not, enda likur til, að 
það yrði ódýrara.

Fjárveiting til talsima milli Bolungarvíkur (fjárv.frv. 13. gr. D. II. 3) 
leggjura vér til að flutt sé yfir i fjáraukdlögin, þ. e. siminn lagður á þessu ári 
(1909).



Stjórnarfrv. fer fram á töluverða fjárveiting, í 3 liðum, til kostnaðar við 
stjórn og undirbúning vitamála. Eftir samtal við annan verkfræðing landsins 
hyggjum vér muni vel mega komast af með í þetta sinn 1500 kr. fjárveiting 
hvort árið með eftirliti með vitum.

Vitunum (E. II.—XV.) þykir oss betur fara að raða öðru vísi en gert er 
í stj.frv., — rekja þá frá Reykjavik sólarsinnis —, og eins virðist oss mega steypa 
saman i eitt minni háttar kostnaði til þeirra hvers um sig, þó svo, að höfð sé 
hæfileg hliðsjón á sundurliðuninni i stjórnarfrv.

14. gr. Eftir bending frá biskupi viijum vér hækka liðinn A. b. 4. í þeirri 
grein, viðbót við eftirlaun fátækra presta m. m., upp í 4000 kr., vegna nauðsyn- 
legrar viðbótar við styrk handa veikum presti (G. K.) o. fi.

Stjórnin stingur upp á þriðjungs hækkun á námsstyrk við prestaskólann 
(B. I. 62.), til hvers nemanda, eða að færa hann upp i 300 kr. úr 200. Nefndin 
vill láta duga að hafa hann 250 kr.

Sama er að segja um námsstyrk við læknaskólann.
Annar kennari við hinn nýja lagaskóla (E. Á.) sækir nú þegar, á 1. ári, 

um 700 kr. launahækkun, sem vér sjáum ekki ástæðu til að sinna að svo stöddu.
Til aukakenslu við sama skóla fer stjórnin fram á 1800 kr. fjárveiting 

hvort árið. Oss finst það nokkuð snemt, að fara nú þegar að létta vinnu á kenn- 
urum skólans, nýskropnum í embætti. Vér höfum og frégnað úr áreiðaniegum 
stað, að aukakennaranum muni vera ætlað eingöngu eða aðallega að vera það 
sem kallað er Manuduktör (leiðbeinandi) nemenda, og erum ekki alveg fráhverfir 
þvi, að veita í þvi skyni 800 kr. hvort árið.

Lagaskóiaforstöðumaðurinn biður um i fjáraukal. 1000 kr. til bókakaupa 
við skólann, i viðbót við áður veittar 500 kr. á ári. Vér höfum séð reikning yfir 
þegar keyptar bækur og rit handas kólanum, og þvi næst skýrslu um, hvað hugaað 
er til að kaupa fyrir þessar 1000 kr. eða réttara sagt fyrir þær um 800 kr., sem 
eftir eru óeyddar af þeirri fjárveiting, og teljum ekkert efamál, að vel megi spara 
þá fjárveiting.

Almenna launahækkun fara þeir fram á, kennararnir við Mentaskólann 
almenna. Vér berum engar brigður á, að laun þeirra séu nú orðið stórum ódrýgri 
þeim til framflutnings og þeirra skylduiiði en fyrstu árin, er þeir lifðu við þau 
hin sömu laun. En oss virðist enginn jöfnuður né réttlæti að taka þá eina út úr 
öllum þeim hóp embættismanna, er eins stendur á um, og hækka laun þeirra. 
Enda þykir oss réttara, að slik erindi komi heldur frá stjóm landsins en em- 
bættismönnunum sjálfum.

Forstöðumaður kennaraskólans ber sig upp undan, að þar vanti fyrir- 
skipaðan æfingabekk; án hans komi kenslan þar varla að hálfum notum. Enda 
vanti þar að auki alveg mann til að kenna þetta. Fræðslumálastjóri hafði talið 
óhjákvæmilegt að reisa nýtt hús handa slikum skóla, við hlið aðalskólans, og 
gizkaði á, að það mundi kosta 12,000 kr. En forstöðum. gerir grein fyrir þeim 
allra ódýrustu bráðabirgðarráðstöfunum, er hann gæti hugsað sér til að bæta úr 
bráðustu þörf. Hún er sú, að setja ofn, borð og bekki í stofu í kjallaranum 
undir skólanum er kenna mætti í 20 börnum, og muni það kosta 200 kr. 
Þetta þyrfti að veita í fjáraukalögum, og þar að auki nokkurt fé handa kennara í 
þeim bekk. Forstöðumaður kveðst hafa augastað á mjög efuilegum ungum 



manni í þá stöðu, Jónasi Jónssyni frá Hriflu, sem nú er erlendis einmitt til að 
undirbúa sig undir það starf, og hygst munu geta fengið hann að skólanum á 
næsta hausti, ef hann fái veittar til þess 500 kr. þ. á.

Nefndin telur einn kost nauðugan að verða við þessari málaleitun held- 
ur en láta kensluna ekki verða að hálfum notum.

Um námsstyrk til sama skóla (VI. 4) vill nefndin taka það fram, að hún 
vill láta nemendur úr sveit vera í fyrirrúmi.

Kvennaskólinn í Reykjavik sækir um 7000 kr. ársstyrk, með þeim ástæð- 
um og eftir sundurliðun þeirri, er lesa má i aths. við stjórnarfrv. Svo fúslega 
sem nefndin kannast við, að skóli þessi er mikils góðs maklegur, treystir meiri 
hluti hennar sér ekki til að ætla honum nema 3000 kr. á ári, auk 40 kr. tillags 
fyrir hverja námsmey alt að 2000 kr., svo og 300 kr. námsstyrk til sveitastúlkna. 
Enn fremur vill hún veita helming þess fjár, alt að 3000 kr., er beðið er um 
til að kaupa fyrir húsbúnað, rúmföt og matreiðsluáhöld, eða alt að 1500 kr.

Þá hefir og kvennaskólinn á Biönduósi borið sig upp undan of naumt 
skömtuðum ársstyrk, og vill meiri hluti nefndarinnar eftir atvikum gera honum 
alveg jafnt undir höfði sem Reykjavíkurskólanum, þó svu, að tillagið fyrirnáms- 
mey hverja sé þar 50 kr. og alt að 2000 kr. alls.

Þann hluta af barnaskólafjárveitingunni, (VIII. B 1.) sem er ánöfnuð 
kaupstöðum, telur meiri hl. óhætt að færa niður um 1000 kr.

Liðurinn VIII. b., til vitfirtrar dóttur Þ. Hr., fellur burtu, með því að hún 
er dáin.

Jónasi Jónssyni frá Hriflu viljum vér veita 500 kr. styrk í fjáraukalögum 
til að lúka kennaranámi erlendis, með því að hans er brýn þörf i haust við æf- 
ingadeild kennaraskólans og hann hefir sannað, að hann hefir varið mjög vel 
styrk þeim, er honum var veittur i síðustu fjárlögum.

15. gr. Til bókakaupa og handrita við Landsbókasafnið vill meiri hl. láta 
duga 5000 kr. hvort árið.

Dyraverði við safnið (Þjóðmentasafnið) virðist oss ekki vit að ætla minna 
en 1400 kr.

Fjárveitinguna til kaupstaðarbókasafnanna fjögurra (2. a.—d.) vill meiri 
hl. hafa ósundurliðaða.

Oss þykir réttara að ætla styrk til lestrarsala (I. 3.) i kauptúnum fremur 
en kaupstöðum einum.

í stað nýrrar 800 kr. þóknunar fyrir aðstoð handa landsskjalaverði hækk- 
um vér staflið b. upp i alt að 1200 kr. og bætum aftan við: »og til aðstoðar<.

Flutningur Forngripasafnsins í hið nýja húsnæði í Þjóðmentasafninu hefir 
gert það að verkum, að fornmenjaverði er ókleift orðið einum að gæta safnsins, og 
leggjum vér til, að verja megi alt að 600 kr. hvort árið eftir reikningi til að- 
stoðar við það starf.

Liðinn c. við Forngripasafns fjárveitinguna ætlum vér að megi færa niður 
um helming frá þvi sem farið er fram á i stjómarfrv.

Goodtemplarareglan tjáir sig hafa safnað stórskuldum undanfarin missiri, 
er bardaginn stóð sem hæst til stuðnings aðflutningsbanni, og sækir þvi um 8000 
kr. styrk fyrra fjárhagsárið, en 2000 hið síðara, í stað þess að hún heflr fengið 



áður 2000 kr. hvort árið. Meiri hl. vill veita henni helming þess sem um er 
beðið fyrra árið, eða 4000 kr., en 2000 hið siðara.

Margra ára fjárveiting handa Boga Melsteð til að semja íslandssögu (22. 
tölul.) finst meiri hl. ekki hafa borið meiri ávöxt en það, að vér leggjum til að 
hann falli burt með árslokum 1910.

Meiri hl. nefndarinnar hefir ekki þá trú á tilætluðum notum af orðabókar- 
fjárveitingunni handa Jóni Olafssyni, eða þá að svo miklu verði af kastað i þvi 
starfi að miklu sé til kostandi úr landssjóði, og stingur upp á að sú fjárveiting 
sé færð niður i 720 kr.

Einar Hjörleifsson skáld hefir sótt um 2000 kr. ársstyrk til ritstarfa, eink- 
um til að semja skáldsögur. Nefndin kannast við hina miklu yfirburði hans í 
þeirri list, en treystir sér ekki til að hafa styrkinn hærri en 1200 kr. hvort árið.

Guðm. G. Bárðarson, bóndi á Kjörseyri, hefir fengist nokkuð við jarðfræðia- 
legar rannsóknir, einkum á hinu forna skeldýralifi íslands við innanverðan Húna- 
flóa, og hefir að dómi skynbærra manna gert mikilsverðar uppgötvanir i þeirri 
grein. Hann sækir um styrk til utanfarar í þvi skyni að gerast hæfari til þess 
starfs, og hefir sér til stuðnings mikið góð meðmæli frá þeim dr. Þorv. Thorodd- 
sen og dr. Helga Péturss o.fl. Meiri hl. leggur til að hann fái 1000 kr. fyrra árið.

Einar Jónsson myndasmiður býður landinu að gjöf höggmyndir sínar, 40 
að tölu, með því skilyrði, að það láti reísa hús yfir þær. Meiri hlutinn ætlast 
til, að gerð verði þingsályktun um það mál. En þykir hlýða að votta gefandan- 
um, bláfátækum listamanni og þó svo höfðinglyndum, þakklætis-viðurkenning 
fósturjarðar hans með 1500 kr. styrk hvort árið.

16. gr. Bændaskólarnir báðir, á Hvanneyri og Hólum, telja sig þurfa 
mikilla húsabóta, og vilja fá, annar 46,000 kr. (Hvanneyrar) og hinn (Hóla) 27,000 
til þeirra f. árið. Meiri hl. hyggur þann mikla kostnað vera ekki beint óhjá- 
kvæmilegan þegar í stað, og vill því hlífa landssjóði við honum að þessu sinni. 
Enda hafa húsakynnin handa skóluin þessum orðið landssjóði ærið dýr frá upp- 
hafi vega þeirra.

Laun Hvanneyrarskólakennaranna leggur meiri hl. til að hækkuð séu 
um 300 kr. hvort árið handa fyrrum skólastjóra Hirti Snorrasyni persónulega, 
sem er mjög heilsubilaður orðinn af lúa og ofreynslu meðan hann stóð fyrir 
skólanum.

Umsókn kom til þingsins frá unglingaskóla á Húsavik um 700 kr. ár* 
legan fjárstyrk úr landssjóði. Þar var gert ráð fyrir, að skólinn stæði 6—7 mán* 
uði og skiftist i 2 kensluskeið. Fjárhagsáætlun fylgdi og sýndi hún að skólinn 
gæti alls eigi komist af með minni árskostnað en tvöfalt það, er um var sótt. 
Með því að styrkkeiðni þessi var vel rökstudd og nefndinni er að öðru leyti 
kunnugt um áhuga víðs vegar um land að koma á unglingafræðslu, stingur hún 
upp á að hámark fjárveitinganna til hvers skóla sé hækkað um þriðjung og fjár- 
hæðin alls nokkurn veginn að sama skapi eða upp i 5000 kr.

í sambandi við þetta vill nefndin geta þess, að henni virðist ekki rétt að 
áskilja lengra aldursskeið á vetri fynr hvem nemanda en 3 mánuði, þann veg að 
sami skóli gœti haft 2 kensluskeið á vetri og væri hið síðara áframhald hins fyrra.

Styrkurinn til hvers skóla ætti að fara eftir nemendafjölda og námstima 
aðallega.



Handa verklegu búnaðarkenslunni á Eiðum hefir verið sótt um aukinn 
styrk, 1000 kr. á ári, og ennfremur annan 1000 kr. ársstyrk til þess að halda 
þar uppi húsmæðrakenslu og sýnt fram á, að það muni ókleift fyrir minna, og 
leggur meiri hlutinn til að það sé veitt hvorttveggja. En 20,000 kr. styrk til að 
koma upp nýju skólahúsi, helming þess, er það hefir kostað, sjáum vér ekki fært 
að veita.

Af 11,000 kr. fjárveiting til skóggræðslu (8. tölul.) hyggjum vér spara 
megi þær 500 kr., er ætlaðar eru til eftirlits við Rauðavatn og Þingvelli.

Ungmennafélag ísiands sækir um allmikinn landssjóðsstyrk, einkum til 
að vinna að skóggræðslu. Vér hyggjum félagsskap þennan, er upp hefir runnið 
og vel dafnað hin siðustu missiri, styrks maklegan, og viljum láta félagið fá 2000 
kr. styrk hvort árið til eflingar líkamlegra íþrótta og til skóggræðslu, einkum 
heima við hibýli manna.

Tveir menn ungir og efnilegir hafa sótt um styrk til að halda áfram 
námi i rafmagnsfræði, annar, Indriði Helgason, sérstaklega um meðferð á raf- 
magnsgeymurum, hinn, Jón Sigurðsson, um notkun vatnsafls til raflýsingar. Með 
þvi að oss skortir mjög verulega þekking á hagnýting rafmagns á ýmsa lund, 
viljum vér mæla með 500 kr. handa hvorum þeirra á þessa árs fjáraukalögum.

Hjálpræðisherinn er að því leyti — og fleiru þó, — mikil nytsemdarstofnun, 
sem hann veitir ferðamönnum, sem koma til Reykjavíkur, mjög ódýra gistingu og 
greiða. Hann hefir sótt í þess notum um 500 kr. styrk úr landssjóði. Meiri hlutinn 
leggur til að það sé veitt að hálfu gegn öðru eins úr bæjarsjóði Reykjavikur.

Stjórnin stingur upp á 300 kr. fjárveiting hvort árið til aðstoðar og ann- 
arar vinnu við efnarannsóknarstofuna í Reykjavik, auk launa forstöðumanns og 
aukatekna. Vér skiljum ekki að þess sé nokkur þörf, og viljum fella hana. — 

Grasgarð í Reykjavík finst oss liggja næst að Landsbúnaðarfélagið takiað 
sér, og viljum því fella 26. lið þessarar greinar. —

Iðnaðarmannafélagið í Reykjavík biður um alt að 2000 kr. styrk siðara 
árið til iðnsýningar i Reykjavik það ár, aldarafmæli Jóns Sigurðssonar. Þvi vil- 
jum vér mæla með. Slikar sýningar eru mikil og ómissandi framfarahvöt, og vel 
til fundið, að vilja minnast hins mikla þjóðskörungs á þá lund meðal annars.

Vér teljum viðbúið, að undanfamar tvær greinar, 15. og 16. gr., muni 
þykja vera ekki alveg hreinar af bitlingum nú fremur en vant er. En það er 
sannast að segja, að alþektur og almennur ímugustur á svo nefndum »bitlingum< 
er oft ekki annað en missýning. Þeir hafa margir orðið þjóðinni til stórmikillar 
nytsemdar, miklu meira en margar sjálfsagðar fjárveitingar, sem svo er litið á, 
hvort heldur eru lögum bundnar eða ekki.

Nefndin hefir þó talið sér skylt að bæta sem fæstum bitlingum við hina 
eldri, vegna venju fremur örðugs fjárhags landssjóðs, en ekki fyrir það, að ekki 
hefði verið ánægjulegt að geta sint þeim fleiri miklu, og að öllum likindum af- 
farasælt fyrir land og lýð, er stundir líða. Eldri bitlingarnir sumir þykir nefnd- 
inni sem aldrei hefði átt í fjárlögum að sjást. En ekki er auðgert við þá að 
losna, er þeir eru þar einu sinni inn komnir.

18. gr. Háöldruðum merkispresti, Hjörleifl prófasti Einarssyni, er nú er 
kominn á grafarbakkann eftir langt og mjög nytsamt líf kyrkju vorri og þjóð, 
viljum vér veita 500 króna eftirlaunaviðbót (í stað 300 kr. áður).



þá leggjum vér til að ekkjufrú Elinborg Friðriksdóttir, sem er gjörþrotin 
að heilsu og eignalaus, fái 600 kr. eftirlaunastyrk, meðal annars í notum höfð- 
inglegrar gripagjafar þeirrar, er sonur hennar, Jón heitinn Vídalín, ánafnaði 
landinu eftir sinn dag.

Heilsuþrotnum pósti, Böðvari Jónssyni, er fór margt ár póstferð milli 
Vopnafjarðar og Skinnastaðar, viljum vér veita 100 kr. ellistyrk.

19. gr. Með því að engin lög eru fyrir fjárgreiðslu í ríkissjóð til kostn- 
aðar við eftirlitsskipið danska, 8/3 af sektum fyrir ólöglegar fiskiveiðar útlend- 
inga m. m., leggur meiri hlutinn til, að sú fjárveiting, er nam 40 þúsund kr. 
árið sem leið, falli burtu.

22. gr. Borist hafa þessu þingi sem hinum fyrri allmargar lánbeiðnir úr 
viðlagasjóði, eða þá tilmæli um lántökuábyrgð.

Meðal þeirra leggjum vér með þeim, sem nefndar eru í breytingartillög- 
um vorum og með þar greindum kjörum og skilmálum.

Vér leyfum oss að fara fram á umbætur á ólögulegum frágangi á fjár- 
lögunum og ógreiðum yfirlits og visum á breytingartillögur vorar í þá átt. Vér 
vonum, að háttv. deild verði oss sammála um, að miklu betur fari á að draga 
saman í eina grein aftan við fjárlögin hinar mörgu og miklu athugasemdir og 
skilyrðis-klausur við ýmsar fjárveitingar, en að dreifa þeim innan um þær allar 
með miklu klastri og villugjörnu, en girða fyrir allan rugling með glöggum til- 
vísunum á báða bóga. Og mun þetta sjást glegst, er frumvarpið verður hrein- 
prentað eftir 2. umræðu.

Neðri deild alþingis, 16. marz 1909.

Skúli Thoroddsen, Björn Jónsson,
formaður. skrifari og framsögumaður.

Björn Sigfússon. Jón Jónsson (þm. S.-M.). Sigurður Sigurðsson.
Eggert Pálsson. Pétur Jónsson.


